
	Л.Н. Гумилев атындағы Еуразия ұлттық университеті
	Пәннің оқу-әдістемелік кешені
	Басылым: алтыншы



Білім алушылардың өздік жұмысына арналған тапсырмалар және олардың орындалуы бойынша әдістемелік нұсқаулықтар 
Білім алушылардың өзіндік жұмыстары (БӨЖ) әдістемелік тұрғыда дұрыс ұйымдастырылуы тиіс. 

БӨЖ-ді ұйымдастырудың мақсаты: студентердің пәнді жүйелі түрде меңгерту, игерілген білім, білік, дағды, түсінік пен құзыреттіліктерді бекіту, дәріс және семинар сабақтарына жан-жақты дайындалуын қамтамасыз етіп, оларда өздігімен үйрену дағдыларын қалыптастыру; алған теориялық білімдерін талдап, қорытынды мен тұжырымдар жасап, оларды практикада қолдануға үйретеді. Кез келген тақырыптың ішкі мазмұнын толық ашу осы мәселеге қатысты ғылыми еңбектер мен оқулықтардағы тұжырымдар мен пікірлермен танысып, жүйелеуді, көзқарастардағы қайшылықтар мен айырмашылықтарды талдап, топтастыра білуді қажет етеді. Студенттердің өзіндік жұмысы мақсатты түрде объектіні белгілі бір көзқарас тұрғысынан зерттеуді қамтамасыз ететін зерттеу тәсілдері мен іс-әрекеттердің жүйесі. Әдіс жалпы және жеке түрлерге бөлінеді. Жалпы әдіс белгілі бір теория мен ортақ методологияға сүйенеді. Мыс.: салыстырмалы-тарихи. Жеке әдіс жекелеген әдіс-тәсілдерді құрайды. Мыс.: компоненттік талдау, трансформациялық анализ, т.б. 

Білім алушылардың өзіндік жұмысы оқулықта берілген материалдарды, білім қорын өз зерттеу жұмыстары негізінде жаңаша қорытындылап, кәсіби міндеттерді шығармашылық тұрғыда шеше алатын дағдыға айналдыруды мақсат етеді. 
1-Модуль. Педагогиканың жалпы негіздері
1.1 БӨЖ тақырыбы және тапсырмалары. Педагогика – тәрбие мен оқыту жөніндегі ғылым.
1. Ғылымның пәнаралық моделін дайындау.

2. Негізгі педагогикалық ұғымдардан глоссарий құрастыру. 

Бақылау формасы -  модель, глоссарий. 
БӨЖ тапсыру мерзімі: 1-ші апта
1.2 БӨЖ тақырыбы және тапсырмалары. Заманауи жоғары мектеп педагогикасының әдіснамалық негіздері.
1. «Педагогика әдіснамасы ғылыми таным саласы ретінде». Қысқаша хабарлама. 

2. Жоғары мектеп педагогикасының жетекші әдіснамалық тұғырларына сипаттама беру және кесте құру.  

Бақылау формасы -  қысқаша хабарлама, кесте және сипаттама.
БӨЖ тапсыру мерзімі: 2-ші апта
1.3 БӨЖ тақырыбы және тапсырмалары.  Қазіргі заманғы білім беру парадигмалары 

1. «Қазіргі заманғы білім беру парадигмалары» тақырыбына  Эссе жазу (дайындау бағыты бойынша).

Бақылау формасы – Эссе.
БӨЖ тапсыру мерзімі: 3-ші апта
1.4 БӨЖ тақырыбы және тапсырмалары. Қазақстандағы жоғары білім берудің дамуы.

1. Мына тақырыптарға баяндама дайындау: «Білім құндылық ретінде».  «Қазіргі заманның әлеуметтік-экологиялық мәселелері» (таңдау бойынша). 

Бақылау формасы  -  баяндама.
БӨЖ тапсыру мерзімі: 4-ші апта
1.5 БӨЖ тақырыбы және тапсырмалары. Жоғары мектеп оқытушысы.

1.Келесі сұрақтарға жазбаша жауап беру: 

- Педагогикалық қызмет неліктен «мета іс-әрекетке» жатады? 

- Оқытушыға қойылатын талаптарды атаңыз. Қандай талаптарды нақтылау керек және қосуға болады деп ойлайсыз?  

- Жоғары мектеп оқытушысы тұлғасы құрылымында басымдылық көрсететін тұлғалық сапалар жүйесін бөліп көрсетіңіз.  

- Жоғары мектеп оқытушысының негізгі біліктіліктерін қарастырыңыз. 

2. Педагогтың кәсіби әлеуеті және инновациялық іс-әрекеті құрылымын құрастыру.

3. Мамандандырылуына сәйкес жоғары мектеп профессиограммасын құру.

Бақылау формасы -  жазбаша жұмыс, профессиограмма. 
БӨЖ тапсыру мерзімі: 5-ші апта

2-Модуль. Жоғары мектептегі тұтас педагогикалық үдеріс
2.1 БӨЖ тақырыбы және тапсырмалары. Жоғары мектептегі білім беру мазмұны.

1. Білім беру мазмұнын қалыптастырудың дәстүрлі және жаңа моделіне сипаттама беру. 

Бақылау формасы -  презентация, салыстырмалы талдау. 
БӨЖ тапсыру мерзімі: 6-шы апта
2.2 БӨЖ тақырыбы және тапсырмалары. Педагогикалық ғылым жүйесіндегі дидактика.
1. Жоғары мектеп дидактикасының негізгі мәселелерін негіздеу.

2. Қазақстандағы көптілдік білім беруді ендірудің негізгі механизмдерін ашып көрсету. 

Бақылау формасы  -  талдау, негіздеме жасау.  
БӨЖ тапсыру мерзімі: 7-ші апта
2.3 БӨЖ тақырыбы және тапсырмалары. Оқыту үдерісі тұтас жүйе ретінде.

1. Оқыту үдерісі тұтас жүйе ретінде. Кластер құрастыру.

Бақылау формасы – презентация дайындау.

БӨЖ тапсыру мерзімі: 8-ші апта
2.4 БӨЖ тақырыбы және тапсырмалары. Жоғары мектептегі оқыту әдістері.

1. Жоғары мектептегі оқытудың дәстүрлі және интерактивті әдістеріне сипаттама беру (кесте құру). 

2. Интербелсенді әдістер бойынша презентация жасау (таңдау бойынша)

Бақылау формасы – кесте, презентация.
БӨЖ тапсыру мерзімі: 9-шы апта

2.5 БӨЖ тақырыбы және тапсырмалары. Жоғары мектепте оқу үдерісін ұйымдастыру формалары. 

1. Лабораториялық немесе практикалық сабақ жоспарының үлгілерін дайындау (мамандық бағыты бойынша).

Бақылау формасы  -  презентация, сабақ жоспары.
БӨЖ тапсыру мерзімі: 10-шы апта
2.6 БӨЖ тақырыбы және тапсырмалары. ЖОО-дағы оқыту технологиясы.

1. Презентация дайындау: ЖОО-дағы оқыту технологиясы (таңдау бойынша) 

Бақылау формасы - презентация дайындау, материалдар топтамасы.
БӨЖ тапсыру мерзімі: 11-ші апта
2.7 БӨЖ тақырыбы және тапсырмалары. Қазақстанның жоо-дағы оқытудың кредиттік технологиясы.

1. «Қазақстанның жоо-дағы оқытудың кредиттік технологиясы» тақырыбы бойынша ғылыми әдебиеттерден библиографиялық тізім дайындау, аннотация жазу. 

Бақылау формасы – бибилиографиялық тізім, аннотация 
БӨЖ тапсыру мерзімі: 12-ші апта
3-Модуль. Жоғары мектепте тәрбиені ұйымдастыру
3.1 БӨЖ тақырыбы және тапсырмалары. Студенттердің ғылыми-зерттеу жұмыстарын ұйымдастыру. 

1. Баяндама, ғылыми мақала, курстық жұмыс, магистрлік диссертация және т.б. зерттеулердің ғылыми аппаратын құрастыру (зерттеу мәселесі бойынша). Талдау жасау.
Бақылау формасы – ғылыми мақала, магистрлік диссертаця тақырыбының негіздемесі.

БӨЖ тапсыру мерзімі: 13-ші апта
3.2 БӨЖ тақырыбы және тапсырмалары. Жоғары мектепте тәрбиені ұйымдастырудың теориялық негіздері. 

1. «ЖОО-да өзін-өзі басқару қажет!» тақырыбына шағын шығарма жазу және топтық талқылау. 

Бақылау формасы – шағын шығарма.

БӨЖ тапсыру мерзімі: 14-ші апта
3.3 БӨЖ тақырыбы және тапсырмалары. ЖОО-дағы басқару.
1. Білім беру сапасының педагогикалық мониторингі. Модель дайындау.

Бақылау формасы – шығармашылық жұмыс, модель.
БӨЖ тапсыру мерзімі: 15-ші апта

Әдістемелік нұсқаулар:

Аннотация ( лат. сөзі annotatio – белгі, естелік) – кітаптың, мақалының қысқаша сипаттамасы, яғни кез келген мәтіннен оның көзқарасы бойынша мазмұнын, формасын және басқа ерекшеліктерін белгілеп қою. Аннотацияның мақсаты – мәтінде не туралы айтылатыны жөніндегі сұраққа жауап беру, ол туралы жалпы түсінік беру. Аннотация – материалды сұраптау арқылы  мазмұнын ашып, баға беру.   

Аннотацияның құрылымы:
1. Мәтіннің библиографиялық баяндалуы, суреттелуі. 

Автор туралы мәліметтер, басылымның аты, орны және уақыты (Шыққаны туралы мәліметтер). 

2. Мәтіннің тақырыбы. 

Жалпы тақырып көздері көрсетіледі. Онда төмендегілер көрсетіледі: тақырыпқа, мәселеге, мақаланың тақырыбына, т.б. арналған мақала (кітап, монография және т.б.) Мақаланың тақырыбы .....болып табылады. 

3. Мәтіндегі мәселе.   

Мәтіндегі айтылатын мәселелер немесе сұрақтар төмендегідей беріледі: мақалада (кітапта) келесі мәселелер талданады (арналады, сипатталады, талқыланады, ашып көрсетіледі, қарастырылады);  талдау жасалады (сипаттау, суреттеледі, шолу); нәтижелері келтіріледі; теориясы беріледі (тарихы, әдістемесі, мәселесі); сұрақтар зерттелінеді (мәселе, үрдіс, тәуеледілік, қасиеті) және т.б. 

4. Адресат. 

Мәтіннің біреуге арналғаны белгіленеді: мақала ....саласындағы мамандарға арналады; мақала ....қызығушылық тудырады (оқырмандарға) және т.б. Аннотация кітаптың титульный парағының астыңғы бетінде болады. Негізінде кітаппен танысқанда  алдымен аннотациясын оқиды. Аннотацияның тілі әдеби, түсінікті және қарапайым болуы керек. Онда артық ақпарат болмауы керек. 

Аннотацияның үлгісі: Оқу құралы «Студент жастар арасында салауатты өмір салтын қалыптастырудың негіздері» арнайы курс бағдарламасына сәйкес даярланған, онда салауатты өмір салтын қалыптастырудың ерекшеліктері сипатталады. Ұсынылып отырған оқу құралы жоғары оқу орындарының студенттеріне, магистранттарына, докторанттарға, ұлттық тәрбие және салауатты өмір салты мәселелерімен айналысатын оқырмандарға арналған. 

Презентация (лат. praesento - көрсетілім) – алдында берілген тапсырма негізінде орындалған жұмыс туралы есепті басқаға, көпшілікке ұсыну үдерісі. Мақсаты – аудиторияға таныстырылатын объекті туралы ақпаратты ыңғайлы түрде жеткізу. Таныстырылым белгілі бір ортаға сәйкес ұйымдастырылған мәтін, гипермәтіндік сілтемелер, компьютерлік анимациялар, графиктер, бейнежазба, музыкадан тұруы мүмкін. Презентация бұл пайдаланушының осы затқа ерекше назарын аудартудың бір формасы, жариялау деген мағынаны білдіреді. Оның нысаны белгілі бір ұжымның жеткен жетістігі, затты сипаттау, даму тенденциялары мен жоспарлары. Презентациялар конференция мен семинарларда жүргізілуі мүмкін. Сонымен қатар ақпаратты оңай қабылдау үшін таныстырылымның сюжеті, сценарийі және құрылымы болады. Мультимедиялық презентация - мультимедиялық технологияларды қолдану арқылы жасалған таныстырылым. Мультимедиялық таныстырылым жасауға арналған технологияларға мынадай бағдарламалар жатады: Microsoft PowerPoint, OpenOffice.org Impress, SoftMaker Presentations, Multimedia Builder, ProPresenter, Prezi.
Реферат (лат. referre – баяндау, хабарлау) – бұл мәтіннің мазмұнын бұрмалаусыз айтып беру. Реферат: 1) Әдеби және басқа деректерге жасалған шолудан тұратын белгілі бір тақырып бойынша жасалған баяндама; 2) Ғылыми жұмыстың, кітаптың, т.б мазмұнын баяндау (Словарь иностранных слов. – М., 1985. –С.433.)  Реферат – алғашқы түпнұсқаның негізгі мазмұнының қысқа, ықшамдалған түрі, онда көтерілген барлық мәселені қамтуға тиіс. Реферат сонымен тек қана ойсыз көшіру емес, таңдалған тақырып бойынша ақпарат көздеріне талдау мен сараптау жасау, оларға баға беру. Рефераттан студенттің «Мен» тұжырымы көрініп тұруы қажет. 

Рефераттың өз құрылымы бар: 

1. Реферат жасалатын құжат саласының не бөлімінің аты. 

2. Тақырыбы. 

3. Түпнұсқаның авторының аты-жөні, шығарған баспа, жылы (журнал болса аты және нөмері). 

4. Реферат жазылатын материалдағы басты ойды ықшамдап береді, оған өз пікірін қосуға болмайды. 

5. Рефераттың мазмұны түпнұсқада берілген жүйемен, ізбен баяндалады.
«Дөңгелек үстел» әдісі ең біріншіден студенттердің өзара пікір алмасу формасы ретінде көрініс табады. «Дөңгелек үстел» барысында оның қатысушылары берілген бір мәселе бойынша баяндама жасап қана қоймай,  пікірлерімен алмасып, әрқайсысының позициясын айқындайды. Дөңгелек үстел – шағын топ ішінде студенттердің қарастырылып отырған тақырып (сұрақ, мәселе, идея, тұжырым, т.б.) бойынша белгіленген уақыт аумағында өз ойларын ортаға салу тәсілі.  

Дөңгелек үстелде сөз бір студентке бірнеше рет айналып келуі мүмкін. Келесі сөйлегенде студенттер алдындағы ойларын қайталамай, оларды ары қарай жалғастыруы және басқалардың пікірін ескеріп отыруы қажет. Дөңгелек үстел жазбаша да өтуі ықтимал, онда өз ойларын белгіленген уақытта жазып, бір-біріне оқытады. Жазбаша өткізілген дөңгелек үстелде барлық студенттер бір мезгілде жұмыс жасайды.

Шығармашылық  жұмыс – адамның белсенділігі мен өз бетінше орындайтын жұмысының ең жоғары түрі. Шығармашылық оның әлеуметтік маңызы мен бірегейлігіне (сонылығына) қарап бағаланады. Шығармашылықтың объективтік және субъективтік жақтары болады. Объективтік тұрғыдан шығармашылық өзінің түпкі нәтижесімен – ғылыми жаңалығымен, өнертапқышымен, оңтайландыруымен, көркем туынды тудыруымен анықталады. Бұл орайда шығармашылық ауқымы әртүрлі болғанымен, оның әлеуметтік құндылығы мен шешімінің соны болуы міндетті талап. Субъективтік тұрғыдан алғанда шығармашылықтың түпкі нәтижесінде әлеуметтік құндылық пен жаңалық болмаса да, оның маңызы шығармашылық үдерісінің өзімен анықталады.

ЭССЕ (фр. « essay » - попытка, проба, очерк) - очерк, шығарма, белгілі бір тақырыптарға ой толғау. Рефератпен салыстырғанда, эссе автордың өзіндік ойларының жиынтығы болып табылады. Бұл философиялық, тарихи-биографиялық, публицистикалық, әдеби-сыни, ғылыми-көпшілік немесе беллетристикалық (көркем шығармалық) сипаттағы жаңа сөз. Барлық аргументтер, идеялар, анықтамалар егер студенттің өзінікі болмаса, сілтеме жасалуы керек. 
Эсседе пайдаланған дерек көздер, дәйектемелер көрсетілуі керек. Эссе көлемі 3-5 бет. Эссе жанры шығармашылық еркіндікті қажет етеді, ол кез-келген стилде жазылады, бұл оқылған, естілген, көрілген заттар туралы өзіндік ой. Эссенің бірінші планында - автор тұлғасы, оның ойы, сезімі, дүниеге көзқарасы тұрады, бұл шығарманың басты ұстанымы. 
Эссе студенттің сабақта қарастырылған тақырып жөнінде өз ойлары мен түсініктерін, идеялары мен пайымдарын келтіретін бағалау тәсілі. Эссе арқылы оқытушы студенттің ойлау деңгейі мен сабақта қалай жұмыс жасағандығын бағалайды. 

Эссені бағалау барысында мына факторларды есте сақтау қажет: 

1. Кіріспе мен жұмыстың қорытындысын құрастыра білуі; 

2. Логикалық тұрғыдан аргументтерді келтіре алу қабілетінің болуы;  

3. Кеңінен және тереңірек талдау жасай білу, тұжырымдар мен қорытындыны бағалау және сын тұрғысынан қарай білу қабілеті; 

4. Шығармашылық стилде маңызды материалға шолу жасай білу және сұрақтарға нақты әрі дұрыс жауап беру, жүйелілік пен дәлдікті біріктіре алу қабілеті; 

5. Қарастырылатын әдебиеттердің кеңдігі мен тереңдігінің қажеттілігі;

6. Түсінікті және нақты бейнелеп жаза алу сауаттылығы; 

7. Жұмысты ұқыпты рәсімдеу, оның түйіндемесін, сілтемесін, библиографиясын құра білуге қабілеттілігі. 

ЕҰУ Ф 703-08-17. Пәннің оқу-әдістемелік кешені. Алтыншы басылым

